
Жобаның мақсаты: Нанотехнологияны тиімді оқыту үшін STEM білім беру моделін әзірлеу; STEM арқылы нанотехнологияға қызығушылықты арттыру, сонымен бірге шығармашылықты, сыни ойлауды, проблемаларды шешу дағдыларын және интеллектуалды қабілеттерді дамыту. Болашақ және қызметтегі физика мұғалімдерінің оқу үдерісіне цифрлық технологияларды пайдалана отырып, нанотехнологиялар бойынша пәндік құзыреттіліктерді дамыту механизмдерін енгізу.

Қаржыландыру көлемі: 26 658 946 тг

Басым бағыт: Елдің зияткерлік әлеуеті

Зерттеудің өзектілігі: Нанотехнология медицина, электроника, энергетика және экология сияқты әртүрлі салаларда өте өзекті. Жаңа материалдар мен құрылғылардың дамуы студенттердің шығармашылығын ынталандырады, оларды нақты әлемдегі мәселелердің инновациялық шешімдерін іздеуге итермелейді. Цифрлық дәуір білікті мамандарға деген сұранысты арттырды, бірақ техникалық және инженерлік салаларға деген қызығушылықтың жаһандық төмендеуі байқалады. Нанотехнологияны STEM біліміне интеграциялау қызығушылықты ояту және оқушылардың шығармашылығын, сыни ойлауын және проблемаларды шешу қабілеттерін дамыту арқылы бұл үрдісті кері қайтара алады. Нанотехнология мектеп физикасының оқу бағдарламаларына енгізілгенімен, қызметтегі физика мұғалімдерінің көпшілігінде бұл салада жеткілікті білім жетіспейді. Демек, студенттер тиісті білім алмайды, олардың пәнге деген қызығушылығы төмен болып қалады. Нанотехнологияны тиімді оқыту үшін болашақ және қызметтегі физика мұғалімдерін даярлаудың жүйесі мен әдістемесін жасау өте маңызды.

Күтілетін нәтижелер: 
2025 жылға: Жаңа дамыған замандағы болашақ және қызметтегі физика пәні мұғалімдерінің нанотехнология саласына даярлауда STEM  технологияларын қолданудың методологиясын айқындау. Болашақ және қазіргі физика пәні мұғалімдерінің құзыреттілігін  дамытуда STEM технологияларды пайдалануды ғылыми-әдістемелік қамтамасыз ету. Жоғары оқу орындарындағы педагогикалық бағыттағы физика білім беру бағдарламаларына талдау жасау, нанотехнология саласын оқытатын оқу орындарының сабақтастығын зерттеу. Университтетте «физика» білім беру бағдарламасына нанотехнология саласын оқу пәні ретінде енгізу үшін оның оқу-әдістемелік құрал әзірлеу.
2026 жылға: мектептегі физика пәні мұғалімдеріне нанотехнологияны STEM білім беру негізінде оқыту курстары үшін арнайы тақырыптар таңдау. Нанотехнологияны STEM негізінде оқытуға арнайы курстар мен видео дәрістер әзірлеу. Болашақ физика мұғалімдеріне «Нанотехнология негіздері» пәнін оқытудың дидактикалық моделін құру. Оқу үдерісінде STEM өнімдерді жасау арқылы, нанотехнология негіздері мен алғышарттарын түсіндіруге арналған жеңіл лабараториялық жұмыстарды және қол жетімсіз болған лабороториялық кешендердің прототиптерін 3D-принтинг арқылы әзірлеу. Мектеп пен жоғары оқу орнындағы нанотехнология және наноматериалдар саласын физика курсының сабақтастығы негізінде оқытудың ғылыми-әдістемелік ерекшеліктерін айқындау; Осы саланы оқу үдерісіне енгізуді талқылау үшін дөңгелек үстелдер мен семинарлар ұйымдастыру. Жобаны іске асыруға шарт жасалған күннен бастап 12 ай ішінде 8D01502-Физика білім беру бағдарламасы бойынша философия докторы (PhD) дәрежесін алу үшін диссертация қорғалады.
2027 жылға: Виртуалды шындық (VR) көзілдірігін қолдану арқылы нано құрылымдарды, нано әлімді бақылауға арналған бағдарлама әзірлеу. Мектеп оқушылары үшін жоба аясында жасалған нанотехнология саласындағы зертханалық жұмыстардың прототипі мен виртуалды зертханалық жұмыстарды пайдаланып жәрмеңкелер, көрме ұйымдастыру. Нанотехнология саласындағы цифрлық білім контентін және оқу құралдардың оқыту үдерісіне ендірілуіне және басқа да тұтынушыларға қолдануға мүмкіндік жасау.
Жоба орындаудың барлық кезеңінде (2025-2027 жж.) алынған нәтижелер бойынша Web of Science дерекқорындағы импакт-фактор бойынша алғашқы үш квартильдегі (Q1, Q2, Q3) немесе Scopus дерекқорында CiteScore бойынша кемінде 50 процентилі бар рецензияланған журналдарда 2 (екі) мақала жарияланады. Ғылым комитеті ұсынған рецензияланатын шетелдік және (немесе) отандық басылымда кемінде 2 (екі) мақала немесе шолу жарияланады.

Әзірлемелерді қолдану салалары: 
1. Жоғары педагогикалық білім беру жүйесі – зерттеу нәтижелері болашақ физика мұғалімдерін даярлау бағдарламаларына нанотехнологияны STEM білім беру негізінде енгізу және жетілдіру үдерісінде қолданылады.
2. Мұғалімдердің біліктілігін арттыру – алынған материалдар мен әдістемелік ұсынымдар қызметтегі физика мұғалімдерінің нанотехнология бойынша пәндік құзыреттілігін дамыту мақсатында арнайы курстар, семинарлар мен дөңгелек үстелдер ұйымдастылады.
3. Жалпы орта білім беру ұйымдары – мектеп физика курсына нанотехнология элементтерін STEM тәсілдері арқылы енгізу оқушылардың пәнге деген қызығушылығын арттырып, олардың сыни ойлау, шығармашылық және зерттеушілік қабілеттерін дамытуға ықпал етеді.
4. Цифрлық білім беру платформалары – әзірленген интерактивті материалдар, виртуалды эксперименттер мен 3D үлгілер нанотехнологияларды қашықтан және аралас форматта оқыту мүмкіндігін кеңейту үшін онлайн курстар мен білім беру ресурстарына енгізіледі.

Жоба іске асырылатын конкурстың атауы: 2025-2027 жылдарға арналған «Жас ғалым» жобасы бойынша жас ғалымдардың зерттеулерін гранттық қаржыландыруға арналған конкурс

Жарияланымдар:
1. Анас, Б. М., Скаков, М. К., & Али, Ч. (2025). Methodological foundations for improving the training of future and current physics teachers in the field of nanotechnology using STEM technologies. Наука, новые технологии и инновации Кыргызстана, 1, 234–239. https://doi.org/10.26104/NNTIK.2025.26.67.045
2. Anas B., Ali C., Skakov M. (2025). Integrating STEM and artificial intelligence in teaching nanotechnology to prospective physics teachers. “Raqamli transformatsiya davrida pedagogik ta’limni rivojlantirish istiqbollari”, 31–38. https://doi.org/10.5281/zenodo.17310803.
3. Anas, B., Ramankulov, S., Coruh, A., & Skakov, M. (2025). Methodological features of teaching the subject “Nanotechnology and Nanomaterials” based on digital educational resources. International Journal of Innovative Research and Scientific Studies, 8(6), 2716–2731. https://doi.org/10.53894/ijirss.v8i6.10197. 
4. Анас, Б. М., & Скаков, М. Қ. (2025). Болашақ физика пәні мұғалімдеріне нанотехнология саласын оқытуда STEAM-білім беруді инновациялық тәсіл ретінде қолдану. Математикалық модельдеу мен ақпараттық технологиялар білімде және ғылымда: Мектеп информатикасының 40-жылдығына және педагогика ғылымдарының докторы, профессор Е. Ы. Бидайбековтың 80 жылдық мерейтойына арналған X халықаралық ғылыми-әдістемелік конференция материалдары, 776–781. ISBN 978-601-311-284-8.
5. Анас Б.М., Скаков М.Қ., Чорух А.(2025)  «Болашақ физика мұғалімдерінің нанотехнологияны STEM негізінде оқытуға көзқарасы мен қолдану мүмкіндіктерін талдау». «ФИЗИКАНЫ ОҚЫТУ ЖƏНЕ ҒЫЛЫМИ ЗЕРТТЕУЛЕР: ИННОВАЦИЯЛАР, ИНТЕГРАЦИЯ ЖƏНЕ ИНТЕРДИСЦИПЛИНАРЛЫҚ БАҒЫТТАР» атты Халықаралық ғылыми-тәжірибелік конференцияның материалдары, 224-229 ISBN 978-601-339-474-9.

